
UIT DIE HOOF SE KANTOOR 
 

Beste Oosie-ouers, voogde en leerders 

 

Die tweede kwartaal stap vinnig na sy einde met nog net twee weke en ‘n dag van formele eksamens.   Dit is vir my ’n 

voorreg om mooi prestasies in ons sport en kultuur uit te lig. 

 

Baie geluk aan ons o.14A-netbalspan wat deurgedring het na die Tshwane Netbal Uitspele, wat op 6 Junie 2026 by 

Hoërskool Montana plaasvind. ’n Besonderse gelukwensing ook aan ons o.19A Eerste netbalspan wat gekwalifiseer 

het vir die Gauteng Netbalkampioenskappe, wat op 13 en 14 Junie 2026 by Hoërskool Florida aangebied word. Ons is 

trots op hierdie spanne en wens hulle alle sterkte toe vir die onderskeie kampioenskappe. 

 

Hoewel die formele skolelandloopliga nog nie afgeskop het nie, het Oos-Moot se atlete reeds uitstekende prestasies 

tydens klub- en voorseisoenbyeenkomste gelewer. Ons atlete het sterk meegeding by die NWU-reeks, die Menlopark-

aflos en die liga-byeenkoms by Sutherland, waar verskeie Oosies podiumplekke en top-10-posisies behaal het. 

Uitstaande prestasies sluit in Mizaan Louwies se derde plek, Evan Cilliers se vyfde plek, asook sterk vertonings deur 

JM Maritz en Daniël Esterhuizen.  Ons is ook opgewonde oor die versterking van ons afrigtingspan met die aanstelling 

van me R Thomas, asook die toevoeging van me R van der Walt en me M van Deventer. Die nuwe energie en 

entoesiasme rondom die program skep 'n stewige grondslag vir die seisoen wat voorlê.  Oosies, kom sluit aan by die 

landloopoefeninge – hoe meer voete op die baan, hoe sterker word Oosie landloop. 

 

Met die skoleliga wat binnekort begin, sien ons uit na 'n opwindende seisoen en glo ons dat Oosie Landloop op pad is 

na 'n sterk herlewing. Landloop bly 'n sport wat deursettingsvermoë, dissipline en karakter bou – eienskappe wat in alle 

sportsoorte van groot waarde is. 

 

Ons Rasieleiers het onlangs uitstekend gevaar by die IFAA Dance Awards, waar hulle ’n indrukwekkende 89%, ’n 3de 

plek algeheel en twee spesiale toekennings behaal het. Die IFAA Dance Awards, deel van die International Fine Arts 

Association, bied ’n waardevolle platform waar deelnemers van regoor Suid-Afrika hul talent kan ontwikkel en hulself 

op provinsiale, nasionale en internasionale vlak kan meet. Ons is ongelooflik trots op hul prestasie en die wyse waarop 

hul die skool verteenwoordig het. 

 

Ons Visuele Kunste- en Ontwerpleerders was bevoorreg om die Opedag by Inscape Design College by te woon. Die 

besoek het aan leerders waardevolle blootstelling gegee aan die wêreld van kreatiewe beroepe en studierigtings. Sulke 

blootstelling speel ’n belangrike rol om leerders te help met ingeligte loopbaan- en studiekeuses. 

 

Namens die skool wil ek ook my opregte dank uitspreek aan al die borge wat ons Beheerliggaam Gholfdag ondersteun 

het. Julle bydraes maak dit moontlik om geleenthede te skep wat ’n direkte positiewe invloed op ons leerders en skool 

het.  



Ons waardeer elke borg se betrokkenheid en ondersteuning opreg. Ek moedig ons ouers, personeel en gemeenskap 

aan om waar moontlik hierdie ondernemings te ondersteun en sodoende hul belegging in ons skool te erken. 

 

Ten slotte wil ek alle ouers en besoekers herinner aan die belangrikheid van ons toegangsbeheermaatreëls. Die 

veiligheid van ons leerders en personeel bly ’n topprioriteit. Enige ouer en/of besoeker wat gedurende skoolure die skool 

besoek, moet eers by die skool se ontvangs aanmeld voordat daar verder op die skoolterrein beweeg word. Hierdie 

prosedure is nie onderhandelbaar nie en help ons om ’n veilige en goed bestuurde omgewing vir almal te verseker. Ons 

waardeer u samewerking en ondersteuning in hierdie verband. 

 

Vriendelike groete 

 

Me S Theron 

HOOF 

ALGEMEEN 
 

Belangrike datums en kontakbesonderhede 

 15 Junie : Skoolvakansiedag 

 16 Junie : Jeugdag 

 19 Junie : Pa-en-seun aand 

   Eksamen eindig 

 22 Junie : Winterskool begin 

 22 – 26 Junie: Normale skoolweek 

 26 Junie : Skool sluit 

 

Dringende kennisgewing – Toesig 

gedurende eksamentyd 

Ons wil graag alle ouers en leerders herinner dat die 

tydperk vanaf die aanvang van die skooldag totdat 

die skool amptelik verdaag, steeds as akademiese 

skooltyd beskou word, selfs gedurende die tydperk 

wat leerders eksamen skryf. 

 

Leerders wat hul eksamenvraestelle voltooi het en 

nie by 'n georganiseerde skoolaktiwiteit betrokke is 

nie, word versoek om die skoolterrein te verlaat of 

in die aangewese studie- of wagareas aan te meld.  

 

Leerders mag nie gedurende hierdie tydperk 

sonder die toesig van 'n personeellid op 

sportgronde, atletiekvelde, pawiljoene of ander 

fasiliteite op die skoolterrein vertoef nie. 

 

Waar leerders gedurende akademiese tyd aan 

sportoefeninge, kultuuraktiwiteite of enige ander 

skoolaktiwiteit deelneem, moet sodanige aktiwiteit 

deur die betrokke afrigter, opvoeder of 

verantwoorde-like personeellid gereël en onder 

toesig aangebied word. 

 

Die veiligheid van ons leerders bly vir die skool van 

uiterste belang. Hierdie maatreël word ingestel om 

te verseker dat behoorlike toesig gehandhaaf word 

en dat die skool aan sy verantwoordelikheid ten 

opsigte van leerderveiligheid voldoen. 

 

Ons versoek die samewerking van alle ouers en 

leerders in hierdie verband. 
 

 

LIEF EN LEED 
 

Dit is met hartseer dat ons ons innige meegevoel betuig 
aan Shelbey Theologo (Graad 11) en haar familie met 
die afsterwe van haar vader.  
 

In hierdie moeilike tyd dra ons haar en haar geliefdes in 
ons gedagtes en gebede. Ons bid dat die mooi 
herinneringe aan haar vader vir hulle tot troos sal wees 
in die dae wat voorlê. 
 

"Die Here is naby die gebrokenes van hart en Hy 

verlos die wat verslae is van gees." – Psalm 34:19. 

 

AKADEMIE 
 

Graad 12 Winterskool 

Die graad 12-leerders se Winterskool word hierdie jaar 
aangebied vanaf 22 Junie tot 11 Julie.  
 

Registrasie 
Leerders moet asseblief hier registreer. 
 

Winterskoolbrief met inligting t.o.v. vakke, dae en tye. 
 

Toerisme PAT:  Gr10 en 11 

Neem asseblief kennis van die inligting ten opsigte van 
hierdie leerders se Toerisme PAT.  Volledige inligting is 
beskikbaar in die inligtingskrywe wat in harde kopie aan 
leerders uitgegee is en op 3 Junie elektronies aan ouers 
gestuur is.   
 

Graad 10  
11 Junie 
Die Toerisme PAT-voorbereiding sal op hierdie dag 
plaasvind ná afloop van die leerders se geskeduleerde 
vraestel vanaf 10:00 tot 11:30. 
22 Junie 
Die formele Toerisme PAT word afgelê.   
 
Graad 11 
19 Junie 
Die Toerisme PAT-voorbereiding sal op hierdie dag 
plaasvind ná afloop van die leerders se geskeduleerde 
vraestel vanaf 09:30 tot 11:00. 
22 Junie 
Die formele Toerisme PAT word afgelê. 
 

Let wel: 

 GEEN leerder mag op hierdie twee dae afwesig 
wees nie. 

 Gewone eksamenreëls geld in terme van kleredrag, 
netheid en gedrag.  

 Leerders het 5 ure om die taak te voltooi.  

 Die sessie word opgedeel in twee dele met ‘n pouse 
van 30 minute tussen-in.   

 

Akademiese program:  23 tot 25 Junie 

Op 23 Junie hervat normale akademiese tyd en om te 
verseker dat alle leerders elke vakonderwyser sien 
voordat die kwartaal afsluit, word die inhoud van ses 
roosterdae (D1–D6) oor drie dae aangebied: 
 

Dinsdag, 23 Junie : D1- en D2-rooster 
Woensdag, 24 Junie : D3- en D4-rooster 
Donderdag, 25 Junie : D5- en D6-rooster 
 

 Die laaste week van die kwartaal word benut om 
Kwartaal 2-eksamenvraestelle saam met 
vakonderwysers deur te werk en enige navrae 
daaroor af te handel. 

 Leerders wat antwoordstelle verder wil besigtig, kan 

dit daagliks tot 15:00 by die betrokke 

vakonderwyser doen. 

 Kwartaal 2-eksamenvraestelle sal nie weer aan die 
begin van Kwartaal 3 bespreek word nie, en geen 
puntkorreksies ten opsigte van Kwartaal 2-
assesserings sal gedurende Kwartaal 3 aangebring 
word nie. 
 

https://docs.google.com/forms/u/1/d/e/1FAIpQLSfdw9mT6glEXRb08LmwgVlMsbuxc8OnmE3lPFvAV0lyoI4__A/viewform?usp=send_form
https://www.oos-moot.co.za/aflaaibare-dokumente-beleide/

Skooldrag en voorkoms . 

Ons wil ouers en leerders vriendelik herinner dat 
leerders te alle tye in hul amptelike, korrekte skooldrag 
geklee moet wees. 
Kom asseblief die voorkomsreëls te alle tye noukeurig 
na sodat ons die skool se standaarde kan handhaaf. 

 Ons vra vriendelik dat leerders nie hul hare 
gedurende die skoolvakansie sal kleur of strepies 
laat insit nie. Dit geld vir seuns én dogters. 

 Leerders moet ook nie hul hare volgens die nuutste 
modegiere sny nie (bv. seuns se “mushroom-styl” – 
hare super kort onder met baie volume bo). 

 ’n Voorkomsinspeksie vind op die eerste dag van 
elke nuwe kwartaal plaas, en ons vra dat elke Oosie 
se voorkoms en skooldrag netjies en volgens die 
skoolreëls sal wees 

 

 

SOSIAAL 
 

Tiarabal (Gr11) 

Die graad 11-leerders en ouers word ook herinner aan 

die Tiarabal. 

Datum  : 24 Julie 2026 

Plek  : Hoërskool Oos-Moot skoolsaal 

Tyd  : 17:30 vir 18:00 tot 22:00  

Kleredrag : Formeel 

Die sluitingsdatum vir betalings en tafelbesprekings is 

23 Julie 2026.  Volledige inligting is in die skrywe vervat. 
 

Matriekafskeid 2026 

Ons herinner graag ons matriekleerders en ouers aan 
hierdie spesiale geleentheid. 
Datum : 24 September 2026  
Plek : Colosseum Reale Venue  
Tyd : 18:00 – 23:00  
Die sluitingsdatum vir die betalings is 31 Julie 2026.  
Volledige inligting is in die skrywe vervat. 
 
 

 
 

SPORT 
 

Bepalings, oefentye, programme en uitslae  

Hierdie inligting word, soos ontvang, op die skool se 
kommunikasiekanale (by die onderskeie sportsoorte 
geplaas). 
 

RUGBY 

Wedstryd en busreëlings 

Datum  : 6 Junie 

Plek  : Zwartkop 

Busvertrektyd : 06:00  

Terugkeertyd : Ongeveer 14:30 terug  
 

SAGTEBAL 

Proewe  
 

Die sagtebalproewe vir alle belangstellende leerders 
vind soos volg plaas.   
 

Datum Ouderdom Tyd 

3 tot 5 Junie o.14 15:30 tot 18:00 

6 Junie o.14 08:00 tot (10:30-
12:00) 

 

Plek  : Atletiekveld (Haarhoffstraat) 
Registrasie : Registreer NOU.  Registrasies 
   sluit een week voor die  
   proewe. 
Navrae kan gerig word aan t.ferreira@oos-moot.co.za. 
 

 
 

KULTUUR 
 

KOOR 

Optrede : 5 Junie 

Tyd  : 19:00 

Plek  : St Albans Cathedral 

Busvervoer vir koorlede 

Vertrektyd : 15:45 

Terugkeertyd : 21:00 by die skool 
 

Kaartjies : Aanlyn – volg die skakel. 
 

OOSIE-ENGELE 

Oosie-Engele Boks-insameling  
 

Volgende kwartaal begin Oosie-

Engele met ’n spesiale boks-

insameling vir ons mindergegoede 

seuns en dogters in ons skool en 

gemeenskap.  
 

Ons nooi almal uit om betrokke te 

raak deur ’n boksie met 

noodsaaklike items saam te stel – 

vir meisies en/óf seuns. 
 

Meisies se boksies kan items soos 

gesigwas, deodorant, lyfroom, sanitêre produkte, lyfseep, 

spuitgoed, tandeborsel, tandepasta, skeermes, haarrekkies, 

’n haarborsel, kam en selfs ’n lekker sjokolade bevat. 

Seuns se boksies kan items insluit soos deodorant, lyfroom, 

lyfseep, gesigwas, spuitgoed, tandeborsel, tandepasta, 

skeermes, seep, sjampoe, ’n kam en ’n klein bederfie soos 

sjokolade. 
 

Elke boksie gaan nie net praktiese hulp bied nie, maar ook 

wys dat iemand omgee. 
 

Skenkings kan voor of op 31 Julie by K18 ingehandig 

word. 

 
 

BUITEPRESTASIES 
 

SPORT  

Erkenning van buite-skool prestasies (prestasies buite 
skoolverband). 
 

Kliek op die skakel hieronder. 

 
 
 
 

https://www.oos-moot.co.za/aflaaibare-dokumente-beleide/
https://www.oos-moot.co.za/aflaaibare-dokumente-beleide/
https://www.oos-moot.co.za/rugby/
https://docs.google.com/forms/d/e/1FAIpQLSczgaDwyx6qIK03Zar-jVud47S_1E9Vsrh7krx5ok1L9sevsw/viewform
mailto:t.ferreira@oos-moot.co.za
https://www.webtickets.co.za/v2/event.aspx?itemid=1592571699
https://docs.google.com/forms/d/e/1FAIpQLSfXPhZ66OQp3dorov7opfDYdTuyMfvmH9HZX-0_1p0Q2LAc4g/viewform

PROJEKTE 
 

PVM PRODUKTE 

PVM-produkte nou by Oos-Moot beskikbaar! 

Bestellings 

 Voltooi die bestelvorm. 

 Stuur die voltooide vorm en navrae per e-pos na: 

pieterses@oos-moot.co.za 
 

Aflewerings 

 Aflewering vind plaas in die week ná die 

sluitingsdatum van elke bestelling. 

 U sal ŉ e-pos ontvang met die dag en tyd waarop u, 

u bestelling by die skool kan kom afhaal. 
 

 

NUUSBRIEFADVERTENSIES 
 

Adverteer in ons skool se nuusbrief.  Kostes en 

volledige inligting by die skakel beskikbaar. 
 

 

 

 

 

 

 

 

 

 

 

 

 

 

https://www.oos-moot.co.za/wp-content/uploads/2026/03/Oos-Moot-Bestelvorm-2026a.pdf
mailto:pieterses@oos-moot.co.za
https://www.oos-moot.co.za/kommunikasie/nuusbrief-2/

